
						Saka Wikisumber

					

					


					
					
					Kaca iki wis divalidasi
pengalamanku dewe, pangandika Dalem iki bener banget. Atine manungsa iku aneh banget. Bisa nukulake hawa nepsu kang asor banget, amarga dening dosa asal, atine manungsa iku tumijung marang piala.

Iku pengalamanku uga ing saben dinane. Uripe manungsa ing donja iki jaiku perang. Wong Katulik, Warga Konggregasi wadjib merangi tumijunging ati marang piala, Iku kurbanku, saben dina, saben djam, saben menit, kurban kondjuk Gusti.





21 DJULI.

No. 141. Anake wong wadon Kanaan diwarasake.


Gusti Jesus tansah kepranan banget jen priksa wong kang gede pengandele, kang ngandel, tanpa godjag-gadjeg, menawa Gusti kuwasa marasake, amarga djumeneng Allah.

Nanging Gusti uga tansah karsa njoba pengandele wong. Gusti njoba, supaja wonge dewe jakin, menawa tanpa Sang Kristus ora bisa apa². Pengandel iku dasare: andap-asor. Wong kang andap asor, mesti dipitulungi Sri Jesus.





22 DJULI.

No. 142. Gusti Jesus marasake wong budeg bisu.


Gusti Jesus kerep akarja pangeram-eram, supaja worge ngandel. Lan pada gumun, nggumuni Maha-Kuwasa lan Maha- Tresna Dalem Sri Jesus.

Wong2 iku gembira banget, ora bisa ngenengake sing dialami iku. Sanadjan Gusti ora nglilani, malah saja banget enggone martak-martakake. Ja, bener tenan tjelatune wong iku: ,,Sakehing tindak tanduke sarwa utama: sing budeg pinaringan bisa ngrungu, sing bisu bisa guneman.

Saiki Maha-Kuwasa lan Maha-Tresna Dalem isih pada bae.

